
PRAKATA

Alhamdullilah, syukur ke hadrat Allah S.W.T yang telah
mengizinkan ahli-ahli akademik di Sekolah Pendidikan dan
Pembangunan Sosial, Universiti Malaysia Sabah menghasilkan
buku Pemikiran Dalam Pendidikan. Buku ini tidak mungkin
dapat diterbitkan tanpa sokongan dan tiupan semangat daripada
Yang Berbahagia Tan Sri Professor Datuk Seri Panglima Dr. Abu
Hassan Bin Othman, Naib Cansclor Universiti Malaysia Sabah.
Sokongan semangat dan dorongan beliau jua akhirnya buku
Pemikiran Dalam Pendidikan ini dapat dihasilkan.

Buku ini adalah satu usaha untuk menghuraikan beberapa
aspek penting dalam pendidikan. Ada kalanya isu ini dianggap
lapuk tetapi ianya masih lagi relevan untuk ditimbangkan bila
munculnya sesuatu masalah ataupun isu. Kebanyakan isu yang
dikemukakan adalah untuk memberi idea awal yang bolch
dibincangkan, difikirkan, dianalisis dan diperbetulkan. Kami
harap penghuraiannya dapat dijadikan sebagai satu sumber
rujukan pendidikan yang lengkap dan menyeluruh dalam
bidang pendidikan.

Untuk memudahkan pengertian dan perbincangan buku ini
disusun dalam empat bahagian. Bahagian pertama mengandungi
dua bab yang mengutarakan isu yang bolch dijadikan landasan
kepada pemajuan pendidikan. Bahagian kedua pula mengandungi
lima bab yang secara khusus membincangkan pelaksanaan dan
pentadbiran pendidikan di sckolah. Bahagian ketiga yang terdiri
daripada dua bab tentang pemikiran pendidikan prasckolah yang
mana menjadi asas kepada proses pendidikan seterusnya.
Akhimya tiga bab dalam bahagjan keempat membincangkan aspek
kemahiran bahasa.

Walaupun Sekolah Pendidikan dan Pembangunan Sosial masih
muda, buku ini adalah satu percubaan berani kami untuk

mengutarakan pemikiran-pemikiran utama dalam pendidikan.
Pemikiran ini adalah pemikiran individu hasil telahan, pembacaan
dan rujukan. lanya tidak langsung cuba menggambarkan pendapat
dan pendirian rasmi institusi. Kupasan tajuk yang agak luas yang
meliputi pemajuan, pelaksanaan dan pentadbiran pendidikan,
pendidikan prasekolah serta kemahiran bahasa adalah disengajakan
untuk memberi peluang kepada semua akademia memberi
pendapat mereka.

Diharapkan buku ini dapat dijadikan landasan berfikir oleh para
akademik bagi mempercambahkan pemikiran berkaitan dengan
isu-isu pendidikan yang sedia ada supaya lebih padat dan
menyeluruh bagi mempertingkatkan tahap pendidikan masakini

untuk generasi mendatang,

Abd. Majid Mohd. Isa (Prof. Dr.)
Christina Ligadu

D. Maryama Bte Ag.Daud
Khalid Johari

Rosy Talin

Universiti Malaysia Sabah,
Kota Kinabalu, Sabah, (2002).

